
______     ________ 2014 թվականի      N _____ Ա                                       

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆՆ ԱՆՀԱՏՈՒՅՑ ԳՈՒՅՔ ՓՈԽԱՆՑԵԼՈՒ ԵՎ «ԼՅՈՒԲԱՎԱ-ԱՐՄԵՆԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՈՒՄ  ՆԵՐԴՐՈՒՄ ԿԱՏԱՐԵԼՈՒ ՄԱՍԻՆ

 
«Բաժնետիրական ընկերությունների մասին» Հայաստանի Հանրապետության օրենքի 34-րդ և 61-րդ հոդվածների համապատասխան`  Հայաստանի Հանրա​պետու​թյան կառա​վա​րու​թյունը  որոշում է`

1. Թույլատրել Հայաստանի Հանրապետության պաշտպանության նախա​րա​րու​թյանը` որպես «Չարենցավանի հաստոցաշինական գործարան» բաց բաժնե​տիրա​կան ընկերության (այսուհետև` Ընկերություն) պետական բաժնեմասի (80%) կա​ռա​վարման լիա​զորու​թյուններն իրականացնող մարմնի, և 20 % բաժնետերերի իրա​վունք​ներն ու շահերը հաշվի առնելով, Ընկերության կանոնադրությամբ սահմանված կարգով կազմա​կերպելու Ընկե​րության սե​փակա​նու​​թյուն հանդի​սացող ներքոհիշյալ գույքի առանձնացումը և անհատույց փո​խան​ցումը Հայաստանի Հանրապետությանը`
1)  հայ-լեհական «Լյուբավա-Արմենիա» փակ բաժնետիրական ընկերության 49 հատ հասարակ անվանական բաժնետոմսեր (հաշվեկշռային արժեքը 49.0 հազ. դրամ),
2) շենք, շինություններ և հարակից հողատարածքներ (գնա​հատված արժեքը 406651.0 հազ.դրամ, ցանկը համաձայն հավելված 1-ի): 

2. Հայաստանի Հանրապետության պաշտպանության նախարարին`
1) ապահովել սույն որոշ​​ման 1-ին կետի 2-րդ ենթակետում նշված անշարժ գույքի ներդնումը «Լյուբավա-Արմենիա» փակ բաժնետիրական ընկերության կանոնա​դրական կապի​տալում` բաժ​նե​տոմսերի անվանական արժեքի մեծացման միջոցով, պահպանելով պետական մասնակցությամբ 49% չափը,

2) ապահովել սույն որոշման 1-ին կետում նշված գույքի փոխանցման համա​պատասխան պայմանագրերի կնքումը` այդ կետում նշված գույքի նկատմամբ սեփա​կանության իրավունքների պետական գրան​ցում​ն իրականացնելով Հայաս​տա​նի Հանրա​​պե​տու​թյան պաշտ​պա​​նու​թյան նախարարության միջոցների հաշ​վին,
3) սույն որոշման 2-րդ կետի 1-ին ենթակետում նշված ներդրումային գույքի նկատ​մամբ սեփականության իրա​վունք​ների պետական գրան​ցմա​ն ծախսերն առա​ջար​կել իրակ​ա​նացել «Լյուբավա-Արմենիա» փակ բաժնե​տիրա​կան ընկերու​թյան մի​ջոց​ների հաշ​վին:
3. Հայ-լեհական «Լյուբավա-Արմենիա» փակ բաժնետիրական ընկերության պե​​տական բաժնեմասի կառավարման իրավունքը վերապահել Հայաստանի Հանրա​պետության պաշտպանության նախարարությանը:
                                                                                       Հավելված N 1
                                                    ՀՀ կառավարության 2014 թվականի
                                                        ________      -ի N _______ որոշման

«Չարենցավանի հաստոցաշինական գործարան» բաց բաժնետիրական ընկերության սեփականության իրավունքով պատկանող և Հայաստանի Հանրապետությանն անհատույց փոխանցման ենթակա գույքի ցանկը
	Հ/հ
	Գույքի անվանումը
	Գնահատված արժեքը

հազ. դրամ
	Կադաստրային արժեքը

հազ. դրամ

	1.
	Լաբորատորիա 3655.1 մ² ընդհանուր մակերեսով
	345871.474
	41004.25

	2.
	Կոմպլեկտացիայի պահեստ 550.8 մ² ընդհանուր մակերեսով
	27663.589
	9705.396

	3.
	Դարբնոցային մասնաշենք 253.4 մ² ընդհանուր մակերեսով
	13894.054
	4901.625

	4.
	Ա/Պ պահեստ 30.6 մ² ընդհանուր մակերեսով
	1221.811
	250.73

	5.
	Երկաթե պահեստ 82.5 մ² ընդհանուր մակերեսով
	4825.739
	1642.452

	6.
	Պարիսպ 16.4 մ³ ծավալով
	953.208
	-

	7.
	Հողատարածք 5937.84 մ² ընդհանուր մակերեսով
	12221.125
	1483.589

	Ընդամենը
	406651.0
	58988.042


	
	


Տեղեկանք

«Հայաստանի Հանրապետությանն ան​հա​տույց գույք փոխանցելու և «Լյուբավա-Արմենիա» փակ բաժ​նե​​​տի​րա​կան ընկերությունում ներդրում կատա​րելու մասին» ՀՀ կառավարության  որոշման նախագծի ընդունման հիմնավորման մասին

1. Իրավական ակտի ընդունման անհրաժեշտությունը (նպատակը).

Հայ-լեհական «Լյուբավա-Արմենիա» ՓԲԸ-ի կանոնադրական կապիտալում հայ​կա​​կան մասի ներդրումն ապահովելու և Հայաստանի Հանրապետությունում լեհա​կան կողմի ներդրումներ ներգրավելու համար:
2.Կարգավորման հարաբերությունների ներկա վիճակը և առկա խնդիր​ները.

2011-2012թթ. ընթացքում ՀՀ պաշտպանության նախարարության և Լեհաստանի Հանրապետության էկոնոմիկայի ու պաշտպանության նախարարության միջև կա​տար​ված բանակցությունների արդյունքում պայմանավորվածություն է ձեռք բերվել Հա​յաս​տանում կազմակերպել ռազմատեխնիկական ունեցվածքի արտադրություն` հիմնելով լե​հական «Լյուբավա» ընկերության առաջատար տեխնոլոգիաների ու նյու​թերի վրա: 2013թ. համաձայնեցված ծրագրային միջոցառումների իրականացման շնոր​հիվ ստեղ​ծըվել և գրանցվել է հայ-լեհական համատեղ «Լյուբավա-Արմենիա» ՓԲԸ-ն (պետական գրանցման համար՝ 39.120.763094, գրան​ցված՝ 09.04.2013թ.), որի կանո​նա​​դրական կապիտալում լեհական կողմի ներդրումը կազմել է 51000.0 ՀՀ դրամ (կամ բաժ​նեմասի 51%), իսկ հայկական կողմինը` 49000.0 ՀՀ դրամ կամ բաժնեմասի 49%: 
Քանի որ հայ-լեհական «Լյուբավա-Արմենիա» ՓԲԸ-ն նախա​տեսված է ստեղծել «ՉՀԳ» ԲԲԸ-ի տարածքում (80% պետական մասնակցությամբ ընկե​րու​թյուն), օգտա​գոր​ծելով ընկե​րության գույքի որոշ մասը, համատեղ ընկերության ստեղծ​ման ժամանակ «ՉՀԳ» ԲԲԸ-ն հանդես է եկել որպես հայկական կողմի հիմնադիր: Արտադրությունը կազմա​կերպելու և հիմնական ներդրումները ներգրավելու համար անհրա​ժետ է իրականացնել ստեղծված ընկերության կանոնադրական կապիտալի փու​լա​յին ավե​լացումներ, այսպես առաջին լրացուցիչ 406.65 մլն. դրամի ներդրում իրա​կա​նացնելու դեպ​քում «ՉՀԳ» ԲԲԸ-ի մոտ ԱԱՀ-ի մասով կառաջանա մինչև 81.33 մլն. դրամ հարկային պարտվորություն, իսկ մինչև 4.0 մլրդ. դրամի ներդրումային ծրագրի դեպքում` մոտ 800.0 մլն. դրամ, որը կա​տարելու համար «ՉՀԳ» ԲԲԸ-ն չունի համա​պա​տաս​խան միջոցներ:
Ներդրման համար նախատեսվում է «ՉՀԳ» ԲԲԸ-ին պատկանող 59429.9 ք.մ ընդ​հանուր մակերես ունեցող շինություններով զբաղեցված 12.92 հա ընդհանուր մա​կե​րե​սով հողամասից, որպես առանձին միավոր առանձնացված 0.593784 հա (4.6 %) ընդ​հա​​նուր մակերեսով հողամասը զբաղեցված 4588.8 ք.մ (7.7 %) մակերես ունեցող շին​ու​թյուններով: 

«ՉՀԳ» ԲԲԸ-ի կրեդիտորական պարտքերը առ. 01.01.2014թ. դրությամբ կազմում են 502.570  մլն.դրամ, որից 

ՀՀ պաշտպանության նախարարությանը` 457.117 մլն.դրամ,

ՀՀ պետական բյուջեին` 18.877 մլն.դրամ,

Աշխատակիցների աշխատավարձ`21.962 մլն.դրամ:

Այլ` 4.614 մլն.դրամ:
Անհրաժեշտ է նշել, որ դեռևս «Լյուբավա Արմենիա» փակ բաժ​նե​տիրական ընկերության հիմնադրման պահին «Չարենցավանի հաստոցաշի​նական գործարան» բաց բաժնետիրական ընկերությունը պարտավորություն էր ստանձնել «Լյուբավա Ար​մենիա ՓԲԸ-ի պետական գրան​ցու​մ​ից հետո վերջինիս կանոնադրական կապիտալում լրացուցիչ ներդրում կա​տա​րել արտա​​​դրական և գրասենյակային տարածքների տեսքով, ինչն ամրագրվել էր «ՉՀԳ» ԲԲԸ-ի խորհրդի 2013թ. փետրվարի 8-ի կայացրած որոշման մեջ (արձանա​գրություն թիվ 01/13), ինչպես նաև այդ որոշմամբ հաստատված և 2013թ. մարտի 27-ին ստո​րագրված «Լյուբավա Արմենիա ՓԲԸ-ի հիմնադիր պայմանագրում: 

Իր հերթին «Լյուբավա Արմենիա ՓԲԸ-ի մյուս հիմնադիրն այդ փաստաթղթով պարտավորություն էր ստանձնել ընկերու​թյան կանոնա​դրական կապիտալում ներ​դըրում կատարել «ՉՀԳ» ԲԲԸ կող​մից ներ​դրվող անշարժ գույքի նորոգման և արտա​դրության մեկնարկի համար անհրա​ժեշտ դրա​մական միջոց​ների, սարքա​վորումների և տեխնոլոգիաների տեսքով:
Ընդհանուր առմամբ լեհական կողմը ըստ ստանձնած պարտավորությունների`  տեխնոլոգիական սարքավորումների ձեռքբերման, տեխնոլոգիայի ձեռքբերման, կադրերի պատրաստման, արտադրության կազմակերպման և շինարարական աշխատանքների համար պետք է կատարի 10 մլն ԱՄՆ-ի դոլարի ներդրում:
2013թ. օգոստոս ամսից մինչ օրս լեհական կողմը շինարարական աշխատանքների(նոր մասնաշենքի կառուցում) կատարման համար ներդրել է 2 մլն ԱՄՆ-ի դոլար:                           
3. Առկա խնդիրների առաջարկվող լուծումները.

Ուստի առաջարկվում է ներդրման համար նախատեսված «ՉՀԳ» ԲԲԸ-ի սեփա​կա​նության իրավունքով պատկանող գույքը (վարչական, արտադրական մասնա​շեն​քերը և հարակից հողատարածքները) և հայ-լեհական «Լյուբավա-Արմենիա» ՓԲԸ-ի բաժ​​նեմասն անհատույց փոխանցել պետությանը և օգտագործել  փոխանցված գույքը որպես լրացուցիչ ներդրում «Լյուբավա-Արմենիա» ՓԲԸ-ի կանոնադրական կապի​տա​լում:
4.Նախագծի մշակման գործընթացում ներգրավված ինստիտուտները, անձիք
«Հայաստանի Հանրապետությանն ան​հա​տույց գույք փոխանցելու և «Լյու​բա​վա-Արմենիա» փակ բաժ​նե​​​տի​րա​կան ընկերությունում ներդրում կատա​րելու մասին»  ՀՀ կա​​ռա​վարության  որոշման նախագիծը մշակվել է ՀՀ պաշտպանության նախա​րա​րու​​թյան կողմից:
5. Կարգավորման առարկան.

«ՉՀԳ» ԲԲԸ-ին սեփականության իրավունքով պատկանող գույքի անհատույց փո​խանցումը պետությանը և փոխանցված գույքի ներդրումը հայ-լեհական «Լյուբավա-Ար​մենիա» ՓԲԸ-ի կանոնադրական կապիտալում:
6. Իրավական ակտի կիրառման դեպքում ակնկալվող արդյունքը.

Գույքի ներդրումը հայ-լեհական «Լյուբավա-Արմենիա» ՓԲԸ-ի կանոնադրական կա​պիտալում հնարավորություն և պարտավորություն կառաջացնի լեհական կողմի հա​մար համամասնորեն դրամական միջոցներով ներդրում կատարելու համար (423.25 մլն.դրամ), որի հաշվին կիրականացվեն միջոցառումներ` արտադրությունը նախա​պա​տը​րաս​տելու և կազմակերպելու համար: 
Նախատեսվում է, որ գույքի առանձնացումը և փոխանցումը չի ազդելու  «ՉՀԳ» ԲԲԸ-ի կողմից հիմնական գործունեության իրականացման վրա (ՍևՌՏ նորոգման և տեխ​​սպասարկման աշխատանքների կատարում):
Տեղեկանք

«Հայաստանի Հանրապետությանն ան​հա​տույց գույք փոխանցելու և «Լյուբավա-Արմենիա» փակ բաժ​նե​​​տի​րա​կան ընկերությունում ներդրում կատա​րելու մասին» ՀՀ կառավարության  որոշման նախագիծն ընդունելուց հետո  իրավական այլ ակտերում փոփոխություններ կատարելու մասին

          1. ՀՀ կառավարության «Հայաստանի Հանրապետությանն ան​հա​տույց գույք փո​​խանցելու և «Լյուբավա-Արմենիա» փակ բաժ​նե​​​տի​րա​կան ընկերությունում ներդրում կատա​րելու մասին»  որոշումն ընդունելու առնչությամբ ՀՀ իրավական այլ ակտերում փոփոխություններ  չեն  կատարվելու:

2. Միջազգային պայմանագրերով ստանձնած պարտավորությունների հետ հա​մա​պատասխանությունը 


Համապատասխանում  է:

Տեղեկանք

«Հայաստանի Հանրապետությանն ան​հա​տույց գույք փոխանցելու և «Լյուբավա-Արմենիա» փակ բաժ​նե​​​տի​րա​կան ընկերությունում ներդրում կատա​րելու մասին» ՀՀ կառավարության  որոշման նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին


ՀՀ կառավարության «Հայաստանի Հանրապետությանն ան​հա​տույց գույք փո​խանցելու և «Լյուբավա-Արմենիա» փակ բաժ​նե​​​տի​րա​կան ընկերությունում ներդրում կա​տա​րելու մասին» որոշումն ընդունելուց հետո լրացուցիչ ֆինանսական միջոցներ չեն պահանջվելու և 2014թ. ՀՀ պետական բյուջեի եկամուտներում ու ծախսերում  փոփո​խու​թյուններ  չեն  կատարվելու:
ՏԵՂԵԿԱՆՔ
«Հայաստանի Հանրապետությանն ան​հա​տույց գույք փոխանցելու և «Լյուբավա-Արմենիա» փակ բաժ​նե​​​տի​րա​կան ընկերությունում ներդրում կատա​րելու մասին» ՀՀ կառավարության  որոշման նախագծի  վերաբերյալ ՀՀ կառավարության աշխատակազմի եզրակացության  մասին
	1. Բաժնետիրական ընկերության գույքը կարող է միայն օտարել ՀՀ-ը և միայն ընկերության տնօրենի կողմից:

2. Պետք է սահմանել այն պետական մարմնին, որի վրա պետք է դրվի ընկերության գույքը որպես պետական սեփականություն ընդունելու ու պայմանագիր կնքելու պարտականությունը:

3. Բաժնետիրական ընկերության բաժնետոմսերը չեն կա​րող ներդրվել տվյալ բաժնետիրական ընկերության կա​նոնադրական կապիտալում: Այդ բաժնետոմսերը մնում են պետական սեփա​կա​նու​թյուն:

4.  ՀՀ կառավարությունն իրավասու չէ վճարային պար​տա​​​​կանություններ սահմանել բաժնետիրական ընկե​րու​թյան համար:
	Ընդունվել է և նախագծի 1-ին կետում կատարվել է լրացում: 

Որոշման նախագծի 2-րդ կետի 2-րդ ենթա​կետով ՀՀ պաշտ​պանու​թյան նախարարին հանձնա​րար​վում է կնքել համապա​տաս​խան պայմանագրեր, քանի որ նա իրա​վա​սու է ՀՀ պաշտ​պա​նության նախա​րա​րու​թյան անու​նից կնքել պայմանագրեր:

Որոշման նախագծի 2-րդ կետի 1-ին ենթակետի համաձայն  բաժնետոմսերը չեն  ներդրվում «Լյուբավա-Արմենիա» ՓԲԸ-ի կա​նոնա​դրական կապիտալում: 

Ընդունվել է և նախագծի 2-րդ կետի 3-րդ ենթակետում կատարվել է համա​պա​տաս​խան փոփոխություն: 


ՏԵՂԵԿԱՆՔ
«Հայաստանի Հանրապետությանն ան​հա​տույց գույք փոխանցելու և «Լյուբավա-Արմենիա» փակ բաժ​նե​​​տի​րա​կան ընկերությունում ներդրում կատա​րելու մասին» ՀՀ կառավարության  որոշման նախագծի  վերաբերյալ շահագրգիռ պետական մարմինների դիտողությունների և առաջարկությունների  մասին
	Դիտողություններ և առաջարկություններ
	ՀՀ ՊՆ հիմնավորումը

	ՀՀ Նախագահի աշխատակազմի եզրակացությունը` ելք N Ղ-475 առ 02.04.2013

	Սկզբունքային դիտողություններ և առաջարկություններ չկան
	Ընդունվել է ի գիտություն

	ՀՀ ազգային անվտանգության խորհրդի եզրակացությունը` ելք N ԱԽ-1/1123 առ 18.12.2013

	Դիտողություններ և առաջարկություններ չունի
	Ընդունվել է ի գիտություն

	ՀՀ էկոնոմիկայի նախարարության եզրակացությունը` ելք N 01/16.3/7559-13 առ 12.12.2013

	Դիտողություններ և առաջարկություններ չունի
	Ընդունվել է ի գիտություն

	ՀՀ ֆինանսների նախարարության եզրակացությունը` ելք N1/4.1-4/119547-13 առ 17.12.2013

	1. Նախագծի 1-ին և 3-րդ կետերը խմբագրել,
2. Խմբագրել նախագծի վերնագիրը
	Ընդունվել է և նախագծում կատարվել է հա​մա​պատասխան փոփոխություն

Ընդունվել է և նախագծում կատարվել է հա​մա​պատասխան փոփոխություն

	ՀՀ ԿԱ անշարժ գույքի կադաստրի պետական կոմիտեի եզրակացությունը` ելք NԵ/1.2/8440-13

 առ 10.12.2013

	Նախագծի 3-րդ կետը հանել
	Ընդունվել է և նախագծում կատարվել է հա​​մապատասխան փոփոխություն

	ՀՀ ԿԱ պետական գույքի կառավարման վարչության եզրակացությունը` ելք N01/13.23/950-14 

առ 21.02.2014

	1. Որոշման նախագծի վերնագիրը շարադրել հետևյալ խմբագրությամբ` «Հայաստանի Հանրապետությանն ան​հա​տույց գույք փոխանցելու և «Լյուբավա-Արմենիա» փակ բաժ​նե​​​տի​րա​կան ընկերությունում ներդրում կատա​րելու մասին»,

2. Նախագծի նախաբանում անհրաժեշտ է հղում կատարել «Բաժնետիրական ընկերությունների մասին» ՀՀ օրենքի 34-րդ, 36-րդ և 61-րդ հոդվածներին,

3. նախագծի 1-ին կետը պետք է բովանդակի «Չա​րեն​ցա​վանի հաստոցաշինական  գործարան»  բաց բաժ​​նե​տի​րա​կան ընկերության գույքի կազմից առանձ​նաց​վող գույքը (հա​​մա​ձայն ցանկի)  առանձնացնելու և այն ան​հա​տույց Հա​յաստանի Հանրապետությանը փոխանցելու մասին դրույթ​ներ,

4. Գույքի նկատմամբ Հայաստանի Հանրապետության սե​փա​​կանության իրավունքի պետական գրանցումից հետո գույքը պետք է ամրացնել  «Հայաստանի Հանրա​պետւթյան պաշտ​պանության նախարարության աշխատա​կազմ» պե​տա​​կան կառավարչական հիմնարկին:

5. Երկրորդ փուլով առաջարկում եմ առաջին փուլում նախատեսված աշխատանքներն իրականացնելուց հետո Հայաստանի Հանրապետությանը փոխանցված գույքը ներդնել «Լյուբավա-Արմենիա» փակ բաժ​նե​​​տի​րա​կան ընկե​​րու​թյան կանոնադրական կապիտալում բաժնե​տոմսերի անվանական արժեքի մեծացման միջոցով պահպանելով պետական մասնակցության 49% մաս​նա​բաժինը:

6. Նախագծում առաջարկում եմ նաև ամրագրել դրույթ, որը կնախատեսեր ՀՀ պաշտպանության նախարարի կողմից լեհական «Լյուբավա» ընկերության համա​պա​տասխան ներ​դրում​ների իրականացման և «Լյուբավա-Արմենիա» փակ բաժ​նե​​​տի​րա​կան ընկերությունում ընկե​րու​թյանը պատկա​նող մասնաբաժինը  51%-ի չափով պահ​պանման հսկողու​թյունը: 
	Ընդունվել է և նախագծում կատարվել է հա​մապատասխան փոփոխություն
Ընդունվել է բացառությամբ 36-րդ հոդվածի, քանի որ նախագծով կանոնադրական կապիտալի նվազեցում չի նախատեսվում, իսկ 36-րդ հոդվածը վերաբերում է կանոնադրական կապիտալի նվազեցմանը 
Ընդունվել է և նախագծում կատարվել է հա​մապատասխան փոփոխություն

Առաջարկությունը իր լուծումը կգտնի որոշ​ման նախագծի 2-րդ կետի 2-րդ ենթա​կետով նախատեսված պայմանագիրը կնքելու ժամանակ

որոշման նախագծի 2-րդ կետի 1-ին  ենթա​կետով իր մեջ ներառնվում է նշված առաջարկը

ՀՀ պաշտպանության նախարարությունը ապահովելով 49% մասնաբաժնի ներդրում​ները, կվերահսկի նաև  51%-ի ներդրում​ները, քանի որ պետական գրանցումների ժամանակ առանց համապատասխան փաստա​​թղթերի գործարք չի գրանցվի: 

	ՀՀ ԿԱ պետական եկամուտների կոմիտեի եզրապակացությունը` ելք N01/3-1/15434-13 առ 11.12.2013

	Առաջարկություններ չկան
	Ընդունվել է ի գիտություն

	ՀՀ արդարադատության նախարարություն` ելք N01/1373-14 առ 05.03.2014

	1. Նախագծի վերնագիրը խմբագրել, մասնավորապես «նվիրաբերության» բառն փոխարինել «նվիրաբերություն» բառով:
2. Նախագծի 2-րդ կետի 2-րդ ենթակետում «գրանցում​ներ» բառը փոխարինել «գրանցումն» բառով:
3. Նախագծի 4-րդ կետը հանել:  
	Ընդունվել է և նախագծում կատարվել է հա​մապատասխան փոփոխություն, հաշվի առնելով ՀՀՊԳԿՎ 1-ին դիտողությունը 
Ընդունվել է և նախագծում կատարվել է հա​մապատասխան փոփոխություն
Ընդունվել է և նախագծում կատարվել է հա​մապատասխան փոփոխություն


